
ASUNTO: REMISION DE INFORME

PROXECTO: CONCESION DE EXPLOTACION EMILITA N° 1221, CIUDAD DE LANDRO
N° 1454 E CIUDAD DE MASMA N° 1445 QUE FORMAN O GRUPO
MINEIRO DE CORCOESTO

EMPRAZAMENTO: CABANA DE BERGANTINOS, CORISTANCO E PONTECESO (A CORUNA)

Referencia: COICA/C07/11/12  (nfref. 0667/2012)

En resposta & sua solicitude de informacion en relacién co proxecto arriba referenciado,
remitimoslle o informe do Servizo de conservacion da Natureza xunto coa documentacion

achegada.

A Corufia, 24 de setembro de 2012

SUBDIRECCION XERAL DE ESPAZOS NATURAIS E BIODIVERSIDADE

INFORME DO SERVIZO DE CONSERVACION DA NATUREZA EN RELACION CO PROXECTO
"CONCESION DE EXPLOTACION EMILITA N° 1221, CIUDAD DE LANDRO 1454, E CIUDAD
DE MASMA N° 1445, QUE FORMAN O GRUPO MINEIRO DE CORCOESTO.
EMPRAZAMENTO: CABANA DE BERGANTINOS, CORISTANCO E PONTECESO.
PROMOTOR: RIO NARCEA GOLD MINES, S.A.

Referencia: CA/CO/001/11/12

Antecedentes

Con data 4 de maio de 2012 a Subdireccion xeral de Espazos Naturais e Biodiversidade solicitou

a remision dos datos de interese dos valores do medio en relacién co proxecto de referencia.

Con data 18 de xullo de 2012 o Servizo de Conservacion da natureza emitiu informe ao respecto
no que se establecen as afeccions sos recursos naturais asi como medidas complementarias de

proteccion do medio natural.

Posteriocrmente, con data 23 de agosto de 2012, o xefe do Servizo de Andlise de Proxectos, Plans
e Programas solicitou un informe complementario que precise as afeccidns, tanto directas como
indirectas, que os diferentes procesos que se leven a cabo na explotacién poidan producir sobre
os valores naturais, tendo en conta a proximidade do LIC "Rio Anlléns”, os productos a utilizar e

as infraestruturas a executar.

A documentacion que existe para o seu informe € un CD que contén: Estudo de Impacto

Ambiental, Informe arqueoldxico, Plan de restauracion, Proxecto e anexos.

Localizacién e descricidén do proxecto

O proxecto localizase nos concellos de Cabana de Bergantifios, Coristanco e Ponteceso (A

Corufia) ocupando unha superficie de 770 ha. Os dereitos mineiros de Cocoesto incluen:
+ C.E. Ciudad de Masma (n°® 1455)

»  C.E. Emilita (n®1221)
+ C.E. Ciudad de Landré (n° 1454)
O proxecto de explotacién dos recursos de ouro existentes no xacemento de Corcoesio propdn

como obxectivo a explotacion mediante mineria a ceo aberto de 17 Mt de mineral. A explotacion
realizarase en duas cortas principais:

» Corta Sur (Cova da Crea, Pozo del Inglés e Petén de Lobo)

+ Corta Norte (Picotos- Fuenterrémula)

A vida da explotacién sera de algo mais de 8 anos, a un ritmo de 2.100.000 t de mineral
aproximadamente. A recuperacion do ouro farase nunha planta de tratamento anexa as

explotaciéns, mediante trituracion, flotacién e lixiviacion con cianuro e carbon activado (CIL).

Con motivo da actividade mineira prevista, a superficie de ocupacion mineira se sitla sobre o
trazado de dous camifios rurais. Un deles conecta a poboacion de corcoesto coa capela de Santa
Marina e o outro conecta a referida poboacién coa de Laverde. Por esta razon proxéctanse dous
novos tramos que conectaran os camifios rurais existentes actualmente e que non estan
afectados pola explotacién mineira para dar accesc a capela de Santa Marina e permitir a

comunicacion con Laverde. Asi o vial Norte terd unha lonxitude de 1,3 km e o Sur de 1,57 km.

Asi a distancia da actuacioén mineira mais préxima ao LIC "Rio Anlléns” & de 140 m; non obstante
como se realizara un desvio da estrada CP-1405 a afeccion situarase a 120 m do espazo

protexido.

Durante esta fase desviarase o cauce do Lourido ao estar afectada pola balsa de residuos durante
a vida da explotacion. Para o desvio do rego de Lourido planease a creacidon dunha canle

naturalizada de 2.734 m.

Desviarase a lifia de alta tensién do sector 2810 de Unidn Fenosa, que vai de Cabana a Carballo
para non ser afectada pola explotacion. Unién Fenosa propoén realizar unha lifia de 20 kV en
propiedade da mina desde a subestacion Cabana-Oeste para alimentacion da planta de
tratamento.

Tamén se contard cunha estacion de subministro de gasoil para o consumo da maquinaria pesada

durante o proceso produtivo da explotacion.

Ademais crearanse unha rede de viais interna para comunicar as distintas zonas de operacion da
mina; instalacions auxiliares, sistema de augas de proceso e fresca; mando de control e

comunicacions e peche perimetral da planta.

O proxecto define a actividade mineira de obtencién de ouro a ceo aberto e lixiviacion dinamica en

tanques axitados. A superficie da explotacion e de 77,1 ha na corta Norte e 25,8 ha na corta Sur.
- Mineria

A mineria realizase mediante explotacion a ceo aberto con duas cortas ou zonas de explotacion,
a Norte e a Sur. A explotacion avanzard desde o leste ata o oeste, de maneira que a Cova da
Crea chega primeiro a sta situacion final. Nos primeiros estadios da explotacion xa se construird o

noiro sur que forma o dique da balsa de decantacion cos excedentes do material da mineria.

Da planimetria achegada dedlcese que o noirc da balsa de residuos de flotacion tera unha
altitude maxima de 85 m e o da balsa de residuos de lixiviacién uns 30 m aproximadamente. A

balsa de decantacion tera unha superficie final de 63,6 ha.

Deséfase unha rede de drenaxe para a recollida das augas que rematan en distintas balsas de
decantacion antes do seu vertido aos cauces. Seran as canles perimetrais ou de garda que
recollen e drenan as augas procedentes das subconcas externas, de augas limpas ou de non
contacto coas zonas excavadas do proxecto, e as cunetas da rede interna de proxecto que seran
as destinadas a drenar as pistas de acceso e transporte, as plataformas de abastos e a explanada
da planta de tratamento.

Estas augas decéntanse en catro balsas antes de evacuar nos puntos de vertido nos distintos

cauces que chegan todos ao rio Anllons.
— Tratamento do mineral e extraccién do ouro
A extraccion do mineral realizarase mediante lixiviacién dindmica en tanques axitados .

As fases do tratamento do mineral extraido son:
*  Trituracion
«  Moido
¢ Gravimetria
«  Flotacidn

¢ Espesado e filtrado

»  Lixiviacion/Cil/descontaminacion
«  Desorcion do carbdn

= Sala de obtencién de ouro

- Trituracion e moido: con estes procesos o material se fritura ata tamafos adecuados.

- Gravimetria: nas primeiras fases de moido, xa poden separarse por gravidade particulas de ouro

de entre 100 e 500 micras dada a diferencia de densidade coa ganga de mineral.

- Flotacion: o mineral unha vez moido cun tamafio do 80% inferior a 74 micras e tras o proceso de
gravimetria, ainda contén cantidades significativas de ouro asi como cantidades variables de

sulfuros {principalmente arsenopirita).

Os estériles tratados mediante gravimetria e flotacidn representan o 93% do total, polo que a

proporcion do mineral a lixiviar mediante cianuro redicese significativamente.

- Lixiviacién/ClL/descontaminacion, desorcién do carbdn e obtencién do ouro: logo da flotacion, o
ouro recuperable encontrase en dous concentrados o gravimeétrico e o de flotacion, que seran
sometidos ao proceso de lixiviacion con cianuro que recupera o ouro por disolucién e a absorcion
sobre carbon activado (proceso CIL).

Os residuos da lixiviacion pasan por gravidade a dous tanques especialmente desefiados para a
destoxificacién. A descontaminacion dos estériles realizase mediante a adicién de SO; ou algun
composto que o xere no tanque (metabisulfito sédico). Estes produtos a pH controlado mediante a
adicion de cal, actian como oxidantes, pasando os cianuros a cianatos. A cantiade de SO: a
engadir regularase mediante control automatico tomando comao datos as analise en lifia do cianuro

a entrada e 4 saida.

Os residuos destoxificados deben conter menos de 10 ppm de CNWAD (cianuro disociable en
acido débil), segundo establecido na Directiva 2006/21/CE, sobre a xestion dos residuos das
industrias extractivas e de proteccion e no RD 975/2009, sobre xestion dos residuos das industrias

extractivas e de proteccidn e rehabilitacion do espazo afectado por actividades mineiras .

Logo da destoxificacién, os residuos pasan por gravidade a criba de seguridade donde se reten

calquera particula de carbén que vaia cos residuos.

Os residuos finalmente bombéanse & balsa de residuos de lixiviacion, que esta totalmente

separada dos residuos de flotacion.

O carbén unha vez que se cargou ao seu méximo nivel no primeiro tanque CiL, extréese e
separase da polpa mediante un escorredoiro. Posteriormente introdlcese nunha columna de

elucion na que o carbén sera sometido a un proceso mediante o cal o ouro pasard de novo a
disolucion.

Como resultado final de todo o proceso obtivose por unha parte unha disoluciéon denominada
electrolito que sera sometido a electrodeposicion, e por otra o carbén descargado serd enviado a

rexeneracion e posteriormente aos tanques CIL.

As disolucions nai resultantes da elucion do carbén cargado almacénanse no tanque de

electrolitos na cabeza do proceso de electrodeposicién.

O ouro presente nas disoluciéns reducese e depésitase sobre os catodos que semanalmente se

desmontan e lavan obténdose un composto do 70-80% de ouro.

A fusion realizase nun forno basculante con crisol de grafitc a unha temperatura de 1200°C. Os
concentrados de ouro procedentes dos catodos unha vez calcinados, mestUranse coas
cantidades axeitadas de fundentes. Para a mestura de fusion utilizase silice como fundente e
bérax como oxidante de todos aqueles compostos que deban pasar & fase escura. A coada
efectiase en lingoteiras dispostas en escaleira.

Anédlise do proxecto

¢ Situacion respecto a espazos naturais, habitats e especies de interese e rede fluviais

A concesion da explotacién mineira inclle no seu territorio un tramo do LIC "Rio Anlléns” (Cod:
ES1110005) incluido na rede "Natura 2000" por estar declarado Lugar de Importancia Comunitaria
(LIC) en base & Decisiéon 2004/813/CE da Comisién de 7 de decembro de 2004 pola que se
aproba, de conformidade coa Directiva 92/43/CEE a lista de lugares de importancia comunitaria da

rexion bioxeogréfica atlantica. Non obstante, o proxecto desenvélvese féra do ambito do espazo
natural protexido.

Augas abaixo do ric Anliéns esta o LIC "Costa da Morte" (ES1110005), que tamén poderia resultar
afectado polo proxecto.


SerAle
Resaltado

SerAle
Resaltado

Ademais do anterior, estes espazos ostentan outras figuras de proteccién como:

« Zona de especial proteccidn dos valores naturais declarados mediante o Decreto 72/2004,
do 2 de abril, da Conselleria de Medio Ambiente e Desenvolvemento Sostible (na

actualidade Conselleria Medio Ambiente, Territorio e Infraestruturas)

+ A desembocadura do Anlidns &, ademais, Zona de Especial Proteccién de Aves (ZEPA)
"Costa da Morte-Norte", declarada en base a Directiva 2008/147/CEE do Parlamento

Europeo e do Consello, sittiase uns 5 km augas abaixo da explotacién mineira.

En atencion ao punto 3 do artigo 45 da Lei 42/2007, de 13 de decembro, do patrimonio natural e
da biodiversidade relativo és medidas necesarias para evitar o deterioro ou a contaminacion de
habitats fora da rede Natura 2000 comprobouse que as actuacions van afectar directamente aos

seguinies habitats;
= 4030 Brezais secos europeos

+  O91EO” bosques aluviais con Alnus glutinosa e Fraxinus excelsior que esta presente no

rego de Lourido, ainda que no son formaciéns moi representativas.

Augas abaixo no Esteiro do Anliéns encédntranse os seguintes habitats:
« 1130 Esteiros
= 1320 Pastizais de Spartina
+ 1140 Chairas fangosas ou areosas que non estdn cubertos na marea baixa

= 1310 Vexetacion anual pioneira con Salicornia & outras especies fangosas ou areosas.

No que se refire a flora de interese inventariada na zona, sinalar que no ambito de actuacion
poderia estar presente o Narcissus triandrus, especie incluida no anexo IV da Directiva
92/43/CEE.

En canto & fauna indicar a presenza de especies como Chioglossa lusitanica, Rana iberica
incluida no catalogo galego de especies ameazadas (Decreto 88/2007 do 19 de abril) na categoria
de vulnerables.

Outras especies de interese presentes no LIC "Rio Anliéns” son: Galemys pyrenaicus, Petromizon
marinus e Lufra lutra; Circus pygargus e Emberiza schoenicius subsp. Lusitanica. En relacion con

estas especies, indicar que non se constatou stia existencia na érea do proxecto.

Na zona existen antigas galerias mineiras, nas que se poderia encontrar a especie Rhinolophus
ferrumequinum, polo que se deberia facer unha prospeccion co fin de determinar a sta presenza,
e no caso de que puidesen resultar afectadas pole proxecto, establecer as medidas protectoras

que fora preciso.

Con relaciéon ao Decreto 67/2007, do 22 de marzo, polo que se regula o Catélogo galego de
arbores senlleiras. comprobouse que non afecta a ningunha arbore ou formacién incluida no dito

catalogo.

Por outra banda revisado o Inventario dos Humidais de Galicia, comprobouse que a actuacion non
se sitla sobre ningln humidal protexido ao abeiro do Decreto 127/2008, de 5 de xufio, polo que
se desenvolve o réxime xuridico dos humedais protexidos e se crea o Inventario dos humidais de

Galicia.

Respecto a rede fluvial o proxecto prevé o desvio do rego de Lourido, indicar que este rego é un
afluente do rio Anlidns, tratase dun rego de escasa entidade, sen fauna piscicola e cunha

vexetacion de ribeira escasa e poco representativa.

As operaciéns mineiras que uiilizan a tecnoloxia de extraccién con cianuro, levan implicitas altos
impactos ambientais a largo e curto plazo tanto polos desfeitos de cianuro como polas posibles
filtracions que poden acabar contaminando de forma directa o difusa as augas continentais xa que

o cianure e extremadamente toxico para plantas e animais.

Dadas as caracteristicas do proxecto ademais dos impactos procedentes da mineria a ceo aberto
existe unha grande preocupacion pola posible alteracion da calidade da auga que se traslade
augas abaixo e poida contaminar o rio Anliéns e e a stia zona de Esteiro o que producirfa un

impacto significativo sobre as especies e habitats de interese polos que os espazos foron
protexidos.

No éambito do proxecto localizanse un total de 22 puntos de auga que se corresponden con

mananciais, fontes, depdsitos, galerias de minas e regatos e/ou rio.


SerAle
Resaltado


XUNTAH DE GALICIH Rua Vicente Ferrer, 2, 5°
; 15071 A CORUNA B I C ! B
DELEGACION TERRITORIAL Teal. 081 184 585
DA CORUNA Fax G81 184 654
Xefatura Territorial da Conselleria de
Medio Ambiente, Terrilorio e Infraestruturas
Servizo de Conservacion da Natureza

Varios cursos de auga, que verten no rio Anliéns, cruzan ou fimitan a concesion mineira, ao leste

o rego de Louredo e o rego do Batan, e ao oeste o rego de Santa Margarida.

Desde o punto de vista ambiental o desvio do rego de Lourido afecta directamente ao

funcionamenio do ecosistema fluvial ao inducirse unha serie de fenémenos non desexables:

— Eliminacion de comunidades de flora e fauna acuatica do tramo.
—  Cambio de substrato
— Destruccién da vexetacion de ribeira

— Cambios no réxime e velocidade da auga

Este tipo de actuacions diminte a heteroxeneidade de formas e condicions hidraulicas que

favorecen a diversidade de habitats e de especies.
+ Proxecto de restauracion

En canto ao proxecto de restauracién, indicar que unha vez terminada a explotacién e o
seu proceso de transferencia de estériles quedara un oco final obxecto de restauracién a
modo de laguna xenerando unha lamina libre de 18,47 ha. Este oco final constara de dous

ocos unidos cada un deles cunha superficie de 33.567,85 m? e outro de 15.1157,72 m®.

O abandono definitivo conleva o desmantelamento de todas as instalaciéns auxiliares da
explotacion, desmantelamento de todas as instalaciéns de residuos mineiros temporais,
adecuacion e rehabilitacion das instalacions de residuos permanentes asi como a

rehabilitacion de todas as zonas afectadas pola explotacion.

En canto a restauracion das balsas de residuos de lixiviacién e flotacidn non esta
completamente definido cal vai a ser o seu estado final, tampoco se aclara o nivel de

perigosidade e toxicidade dos residuos da balsa de lixiviacién que permaneceran no lugar.

Ademais, o promofor debera incluir as medidas compensatorias necesarias para
restablecer as superficies dos habitats que se van a destruir como consecuencia do
proxecto. Para isto, debera facer unha cartografia cos habitats existentes no contorno do
proxecto no que se determinen as superficies que van a ser afectadas e unha vez que se

rematen os trabalios deberan repofelos.

Conclusiéns

As avaliacions de impacto ambiental constitien o instrumento mais importante parz a
conservacion dos recursos naturais e a conservacién do medio ambiente coa daidea de que a
prevencion € fundamental para garantir a conservacién dos valores naturais que deben ser

protexidos.

Ainda que os avances na seguridade deste tipo de explotacidns, tanto no desefio como nos
propios métodos de traballo son notables e as esixencias da lexislacion ambiental en canto a
procesos de restauracién do medio permiten corrixir @ minimizar impactos previsibles, sempre

existen riscos de accidentes que poden ter notables repercusions no medio natural.

Dada a proximidade dos espazos protexidos "Rio Anlidons” e "Costa da Morte", son varias as

accions que poden afectar tanto aos espazos como as especies catalogadas, entre outras:

—  Atoxicidade dos productos a empregar como son o cianuro ou 0 SOy,

— Rotura accidental de calquera das balsas de decantacion ou aimacenamento proposias.
- Os enormes movementos de terra.

- Os vertidos de augas resultantes do proceso en regos tributarios do Anliéns

- O tranporte e almacenamento de productos altamente téxicos.

Neste sentido, a Directiva 92/43/CEE estipula que os estados membros adoptaran as medidas
apropiadas para evitar o deterioro dos habitats e dos habitats de especies, asi como as
alteracions que repercutan nas especies que motivaron a designacion da zona, na medida en que
estas alteracions poidan ter un efecto apreciable no que respecta aos obxectivos da Directiva. Hai
que deixar claro que o obxectivo da directiva 92/43/CEE, € o de conlribuir a garantir a
biodiversidade mediante a conservacion nun estado favorable na sta érea de distribucion natural,
0s tipos de habitats do anexo | e 0s habitats de especies do anexo Il que motivaron a designacion
do lugar do Estado membro. Ademais, o apartado 3 do artigo 6° da Directiva 92/43/CEE tamén
fai referencia a que todos os proxectos que poidan afectar de forma apreciable aos citados
lugares, someteranse a unha adecuada avaliacidn das stas repercusions do lugar, tendo en
conta os obxectivos de conservacion do lugar. A vista das condiciéns da avaliacién das

repercusions no lugar, as autoridades competentes sé se declarardn de acordo con dito plan ou

proxecto tras asegurarse que non causara prexuizo a integridade do lugar.

Estes mesmos aspecios quedan recollidos no artigo 45° da Lei 42/2007, de 13 de decembro, do

Patrimonio natural e biodiversidade.

O proxecto "Concesion de explotacion Emilita n® 1221, Ciudad de Landré n® 1454 e Cidade de
Masma n° 1445, que forma o grupo mineiro de Corcoesto poderia afectar a un espazo natural
protexido declarado Zona de especial proteccion dos valores naturais e Lugar de Importancia
Comunitaria que alberga habitats naturais de interese comunitario e prioritarios que deben ser

preservados e conservados dada a sua importancia ecoloxica.

Co obxecto de garantir a conservacion dos espazos naturais e dos habitats de especies de
interese presentes na area de estudo, esie servizo propon unha serie de medidas preventivas

destinadas a minimizar os riscos sobre habitats de interese comunitario e especies de interese:

1. Tendo en consideracion as caracteristicas do proxecto e a posible afeccion a espazos e a
especies obxecto de proteccion especifica deberiase establecer un Plan de emerxencia
que permita unha actuacion répida no caso de que se detecte calguera dos seguintes

problemas operativos:

- Falta de estabilidade dos noiros que conforman as balsas
- Fugas ou filtracions que contaminen as augas fredticas ou as augas superficiales por
derrames.

~  Calguera outro non previsto neste informe.

2. Deberianse instalar medidores automaticos dos parametros fundamentais da calidade das
augas (pH, osixeno disolto, turbidez...) en todos os puntos de vertido de augas, con toma
continua de de datos e publicacién en tempo real mediante paxina web co fin de que as
augas cumplan en todo momento o estipulado no artigo 80° sobre a calidade minima
esixible as augas continentales (Decreto 130/1997 do 14 de maio, polo que se aproba o

Regulamento de ordenacion da pesca fluvial e dos ecosistemas acuéticos).

4. Previamente ao inicio dos traballos, deberase facer unha prospeccidn da fauna presente
no contorno do proxecto e no ecosistema acuédtico de xeito que naqueles tramos

afectados polas obras poda ser recollida e traslada a zonas con habitats propicios.

5.

En relacion coa época para realizar as operacions de despexe e desbroce da vexstacion €
conveniente que se execute fora da época de cria das aves, por ser esia a mais

representativa e delicada para a maioria dos veriebrados.

&

Durante a vida do proxecto farase un seguimento e control estricto da mortandade da
fauna no contorno do proxecto, esto é especialmente importante para as aves xa que

poden acceder directamente as balsas de lixiviados e residuos de flotacion.

7. Na fase de movementos de terra nas zonas proximas a rede fluvial territorial, disporanse
sistemas de control de arrastres por escorregas dos materiais removidos como

consecuencia das obras, instalando filtros de sedimentos.

8 O novo cauce deberase construir da maneira mais naturalizada posible, con remansos e
rapidos dispostos sucesivamente, construccion de frezaderos adecuados para as especies
inventariadas nos rios da zona, asi como o establecemento dunha vexetacion ripicola

propia da rexion bioxeografica que constitia o habitat 91E0”

9. Para o fransporte por estrada dos productos quimicos necesarios para o proceso,
elixiranse aquelas vias que se alonxen o mais posible dos cauces gue verten as suas

augas directamente ao ric Anilons.

10. O proxecto debera garantir a estabilidade das estructuras que conforman as balsas asi

como a sla estangueidade e impermeabilidade.

11. Posto que a execucién do proxecto vai afectar a habitats de interese comunitario (4030 e
91EC™), o plan de restauracién deberd contemplar medidas compensatorias que
restablezan as superficies destes hébitats que van a ser eliminados durante a fase de

explotacion.

Este informe emitese sobre a documentacion achegada e sen prexuizo doutras comunicacions,

autorizaciéns e/ou informes precisos.

